
Kontzertua, Hogar
Extremenoren eskutik

Aurreko urteetan egin bezala, Gabon kantetan oinarrituriko emanaldia antolatu zuen
Andoaingo Hogar Extremeno elkarteak. Eskualdeko eta Gipuzkoako hainbat talde
hurbildu ziren Bastero Kulturgunera, larunbat eguerdian

Erredakzioa ANDOAIN
Lasarte-Oriako Andaluziaren
Etxeko Semblante Andaluz abes-
batza, Donostiako Galizia Etxe-
ko Xixtral abesbatza, Donostia-
ko Extremaduraren Etxeko
Guadalupeko Ama Birjinaren
abesbatza eta Errenteriako Al-
jarafe taldea hurbildu ziren
Andoainera Gabon Kanten jaial-
dian parte hartzera. Guztiak ere
Andoaingo Hogar Etxemefio
elkarteak gonbidatuta.

Argazki-bilduma eta bideo-
sorta ikusgai, Aiurri.eus web-
gunean. Egunotan, bestalde,
ikusgai dago "La huida de los
8.000" erakusketa Anbrosia Ola-
bide eraikinean.

Extremadurako folkloreari tarte zabala eskaini zioten. AiurrI

Emanaldiko hainbat bideo ikusgai daude Aiurri.eus webgunean. AlURRI

AIURRI

BETERRI-BURUNTZAKO ASTEKARIA

www.aiurri.eus

Aiurri eskuragarri:

Etxez etxeko harpidetza-sistema.
Andoainen urte osoko
harpidetza-saria 50 eurokoa da.
Ale batzuk eskuragarri kiosko eta
merkatalguneetan.

Egoitza Orokorra:
Arantzibia plaza, 4/5-behea.
20140, Andoain.

Tel.: 943 300 732.
andoain@aiurri.eus
WWW.aiurri.eus

Zuzendaria: Jon Ander Ubeda.

Erredaktoreak: Xabier Lasa, Alba
Cabrera Jauregi.

Maketatzailea: Maddi Trutxuelo.

Kudeaketa, harpidetzak:
Garbifie Ugartemendia.
idazkaritza@aiurri.eus

Publizitatea: Fer Irazu.
publizitatea@aiurri.eus

Banatzaileak: Rocio Arias (Andoain),

Axun Jauregi, Jeray Gonzalez (Urnieta).

Diseinua: Goiena / TOKIKOM.

Zorion agurrak, merkatu txikia:
diseinua@aiurri.eus | www.aiurri.eus.
Whatsapp-a: 619 163 537.

Lege Gordailua: SS-1078/04.
ISSN: 1698-4870.

GIZA BALIABIDEAK web aplikazioa dugu, lan ordutegia
eta lan egutegia modu erraz eta sinplean kudeatzeko.

s

ERALDAKETA

DIGITALEAN
BEHAR DUZUN
BIDELAGUNA

1ZT <> IZTPROGRAMAZIOA

Aplikazio honen bidez, enpresek langileen egutegi
eta ordutegien kontrola izango dute. Lan egutegiaren
kontrola, lizentzien eta lan jardueraren gaineko
kudeaketa modu erraz eta intuitibo batean. On-line
bidezko fitxaketa eta kudeaketa panela.

Langileek berriz, beren jan jardueraren erregistro
guztiak gardentasunez ikusgai izango dituzte,
eskatutako lizentzia nahiz oporren erregistro
eguneratu bat ere eskuragarri izango dute uneoro.

Ez izan zalantzarik, informazio gehiagorako jarri
gurekin harremanetan.

info@izt.eus

16.400 saski banatu ditu
Errigorak, horietatik 46 Urnietan

Goranzko joera mantenduz, 256.500 euro bideratuko
dira aurten Nafarroa erdi eta hegoaldeko euskalgintzara

Amaitu da 'Errigoraren Euska-
rari Puzka' kanpainaren XII.
edizioa. 20 egun inguru iraun
zituen kanpainan Euskal Herri
mailako auzolan nazionala an-
tolatu zuen ekimen herritarrak,
zer eta beste urte batez Nafarroa
erdi eta hegoaldeko euskalgintzak
(gaur gaurkoz ere) beharrezkoa
duen babes ekonomikoa biltzeko.
“Ezinbestekoak euskararentzat
Agerrean” lemapean, Errigorak
Nafarroa erdi eta hegoaldeko
euskalgintzako eragileen lanari

aitortza eta garrantzia eman nahi
izan dio, hau da, AEK, Sotzen,
Ikastolak eta Agerraldiak eragi-
leek egiten duten lanari. Hango
eta hemengo eskariak ongi bildu
eta zenbakiak txukundu ostean,
esan dezakegu, aurtengoa ere
o0so kanpaina emankorra izan
dela. Izan ere, 16.400 saski eska-
tu dira guztira. Horietako bakoi-
tzaren balioaren laurdena ekar-
pen ekonomikoa dela kontuan
hartuz, 256.500 euro bideratuko
dira Nafarroa erdi eta hegoalde-
ko euskalgintza laguntzera, iaz
baino 18.000 euro gehiago.

Kantujira egitasmoa, Aita
Larramendi ikastolaren eskutik

Abenduaren 12an Andoaingo kaleetan saioa egingo

dutela iragarri dute

Erredakzioa ANDOAIN

Pasa den larunbatean, Andoain-
go Aita Larramendi ikastolak
antolatzen duen Euskararen
Nazioarteko Egunaren ospaki-
zunean, Kantujira egitasmoa
aurkeztu zuten. Ikastolak zabal-
dutako oharraren arabera,
"proiektu honen helburua, data
jakin batzuetan kalera abestera
ateratzea da, ikasleek sortutako
banda txiki bat laguntzaile iza-
nik; eta bide batez, gure euska-
razko abesti kuttunak elkarrekin
abestuz. Irteera horietan An-
doaingo kaleak alaitu nahi di-
tugu".

Lehen irteera,

datorren abenduaren 12an
Euskal kantagintza biziberritu-
ko du, beraz, ikasle taldeak.
Aurkezpena egin eta berehala,
lehen irteera antolatu dute: "Gure
lehendabiziko kantujira aben-
duaren 12an egingo dugu. Goi-
zeko 11:15etan Juanita Alkain
plazatik abiatuko gara eta beste
bi geldialdi egingo ditugu. Ber-
tan parte hartzeko gonbita he-
rritar orori eta herriko hainbat
eragile desberdinei luzatu diegu".
Euskarazko kantu ezagunekin
gozatzeko aukera izango da,
beraz, ikasle gazteen eskutik.

W &
T

errigora

Errigora. ERRIGORA

Errigoraren kanpainarik arra-
kastatsuenetariko baten aurrean
gaudela esan dezakegu beraz,
eta gainera, urtetik urtera ha-
rrera eta emaitza hobeak uzten
dizkiguna. Elkartasun kanpaina
bat hainbeste urtez bizirik man-

tentzeak lan handia eskatzen
du; eta hortaz, aipamen berezia
egin nahiko genioke urtez urte
bere lekutik tinko lanean jarrai-
tzen duen Errigorako kide oro-
ri. Kanpaina honen bihotza
auzolana da. Iragan ditugun
egunetan horrek itzulpen naba-
ria izan du: Ablitaseko auzolan
erraldoia, herriz herriko ekime-
nak, San Fermin ikastolako
auzolana, ekoizleen arteko au-
zolana, banaketan laguntzeko
bildu diren bolondresak...

Estreinekoz, Urnietan

Aurten, berrikuntza batekin
iritsi da ekimena eskualdera,
Andoainen ez ezik, Urnietan ere
eskaria herrian bertan jasotze-
ko aukera izango baitute herri-
tarrek. Kanpainan 46 saski es-
katu dira Urnietan: 8 saski beltz,
30 saski berde eta 8 saski gorri.

Ekimenean parte hartu duen ikasle taldea. GIPUZK0AKO FORU ALDUNDIA

'"Ekonomia zirkularra
modelatzen", La Salleren eskutik

Jasangarritasuna helburu duen eskultura sortu du

Andoaingo ikasle-taldeak

Erredakzioa ANDOAIN

Hondakinak Prebenitzeko Eu-
ropako Astean, "Ekonomia zir-
kularra modelatzen" erakuske-
tan antolatu du Gipuzkoako Foru
Aldundiak. Bertan parte hartu
dute La Salle Berrozpeko Solda-
dura eta Kaldereria zikloko
bigarren mailako ikasleek. Ja-
sangarritasuneko diputatu Jose
Ignacio Asensiok balioan jarri
zuen ekimena: “Ekonomia zir-
kularra ikasgeletan hasten da.
Horrelako ekimenek aukera
ematen diete belaunaldi berriei
gaitasun teknikoak eta inguru-
menekoak garatzeko”.

Ekimenean parte hartu duten
ikasleen azalpena
"Txatarrategian aurkitutako
saskibaloi-aro bat berrerabili
genuen, eta haren aroa eta az-
piko oinarria moztu genituen
gure eskulturaren egitura egi-
teko. Ondoren, piezak soldadu-
raren bidez elkartu genituen,
eta rotaflexarekin lixatu genituen
xehetasun guztiak. Jarraian,
birziklapenaren ikurra irudika-
tzen zuen diseinu bat deskarga-
tu eta plasma bidez moztu genuen.
Ondoren, garbitu eta kate ba-
tzuekin zintzilik jarri genuen,
saskibaloi-aroaren barruan".

KOMUNITATEA

URNIETAKO AEK-KO B2 TALDEA
URNIETA

Jolasen
mintzodromoa

Azaroan, mintzodromoa izan
genuen Lekaion. Bertan,
AEK-ko hiru talde bildu ginen.
Guztira, hogei bat ikasle izan
ginen. Mintzodromoa euskaraz
hitz egiteko antolatzen den
ekitaldia da; jendea zenbait
txokotan banatzen da, gauza
ezberdinei buruz hitz egiteko.
Denbora pasatzen denean,
taldeak aldatzen dira eta gaiak
ere bai.

Gure Mintzodromoaren
hasieran, AEK-ko hiru talde
nahastu ginen eta jolasak egin
genituen, jendea gehiago
ezagutzeko. Ondoren, denak
lau taldetan banatu ginen eta
talde bakoitza txoko batera
joan zen. Lehenengo txokoan
“Silaba beroa”-n jolastu ginen.
Hiztegia lantzeko jokoa da,
batzuentzat super zaila izan
zen, imajinazio handia behar
genuelako. Bigarren txokoan,
kulturaz hitz egin behar
genuen; horretarako, kartel
bat zegoen galderekin eta gure
artean azaldu behar genuen.
Hirugarren txokoan,
asmakizunetan jolastu ginen,
hau da, pista batzuekin
asmakizuna atera behar
genuen. Azkeneko txokoan,
lau bertso eta lau bertsolari
genituen eta bertso bakoitza
bere egilearekin lotu behar
genuen.

Gure ustez, mintzodromoa
0so baliagarria da euskara
ikasteko. Gainera, jende
berria ezagutu dugu eta
euskara desberdinekin
belarria prestatzen dugu.
Kontuan izan behar da,
euskara ikasteko garaian, ez
dela erraza, lotsa ematen
duelako akatsak egitea. Giro
lasaia eta atsegina badago,
mintzodromoan bezala, jendea
gehiago animatzen da.
Bestalde, hitz egiteaz aparte,
jakintza berriak edo euskal
kultura ezagutzen dugu.
Beraz, euskaldunak hobeto
ulertzeko balio du.

Animatzen zaituztegu
datozen saioetara etortzera.
Euskaran azento berriak
behar ditugu. Animatu!

Udal ordezkariak eta gizarte-eragileak, egitarauaren aurkezpenean. UDALA

Euskaraz gozatzeko
hilabetea, aurretik

Askotariko hitzorduak biltzen dituen egitaraua izango da abendu osoan, hizkuntza
bera zein euskal kultura hauspotzeko helburuz. Manttalek, Egape Dantza Taldeak,
Etxeberri auzo-elkarteak eta Urnietako Udalak osatu dute egitaraua.

Erredakzioa URNIETA

Antzerkia, musika, dantza, haur
jarduerak... “Euskaraz bizi, eus-
karaz kanta; Lourdes Iriondo
gogoan” goiburupean, euskara-
ren aldeko kultur-eskaintza
oparoa iragarri dute Urnietan.
Abenduaren 2an abiatu zen eus-
kara ardatz duen egitaraua “Ai
gure juaneteak” antzezlanaren
aurre-estreinaldiarekin.

Abenduaren 3an Liburu Txiki
Kluba eta kantu eta dantza saioa
egin zuen plazan, Egape Dantza
Taldeak eta Manttalek antola-
tuta. Ondoren, Beltran Laukoteak
kontzertua eman zuen Saroben.

Umorea, abenduaren 12an

Datorren asteko ostiralean, ilun-
tzeko 19:00etan hasita Ztandap
taldearen emanaldia izango da

Kiroldegiko gunean. Mirari Mar-
tiarena eta Idoia Torregarai
izanen dira protagonista.

Antzezlana, abenduaren 14an
Abenduko bigarren igandean,
19:00etan hasita, “Desobedienteak
18/98” antzezlanaren aurrestrei-
naldia egingo du Txalo konpai-
niak, Saroben. Sarrerak bertan
eskuragarri egongo dira.

San Tomas bezpera,
abenduaren 20an
Larunbatarekin, arratsaldeko
18:00etan hasita, Plazido Mujika
plazan kontzertu bikoitza ira-
garrita dago: Esanezin eta San-
mieletan bertan behera geratu
zen Janus Lester taldeen ema-
naldia.

San Tomas eguna, abenduaren
21ean

Igandean, San Tomas eguna
ospatzeko, hainbat ekintza egin-
go dira Plazido Mujika plazan:
12:00etatik 14:00etara, KMO azo-
ka eta Aukeran dantza-konpai-
niaren emanaldia. 16:00etan
hasita, bestalde, txistorra-jatea
eta erromeria Etxeberri plazan.

Haur jarduerak, abenduaren
22an hasita

Ludotekan egingo dira eskulan
tailerrak LH1-LH5 bitarteko
haurrentzat. Zehazki, abendua-
ren 22, 29, 23 eta 30ean, arratsal-
deko 17:00etatik 18:30era.

Olentzero eta Mari Domingi,
abenduaren 23an

Arratsaldeko 17:30ean hasita,
herriko haurren artean oso gus-
tuko den ekitaldia egingo da:
Olentzero eta Mari Domingiren
etorrera, Egape Dantza Taldeak
antolatuta.

Kantaldia, abenduaren 27an
Abenduaren 27an, eguerdiko
12:30ean hasita, Ainhoa Ansa
eta Irati Odriozolaren kantaldia
izango da, Iriondoren omenez.
Kantariaren izena daraman par-
kean, hain zuzen.

Magia-emanaldia, abenduaren
28an

Arratsaldeko 17:30ean hasita,
Saroben, Smile magoak aho bete
hortz utziko ditu ikuleak.

Emakumeen
Jabhekuntza
Eskolaren
ikastaroak

2026. urtean hasiko diren
ekintzetan leku libreak
daudenez, izena emateko
zabalik dago

Erredakzioa URNIETA

Parte hartu nahi duten emaku-
meek abenduaren letik 15era
bitartean eman beharko dute
izena Bertan herritarren arre-
tarako bulegoan, astelehenetik
ostiralera 7:30-14:30 bitartean
edo online Urnietako Udalaren
webgunean. Bestalde, zaintza-
zerbitzua ere bermatuko du
Urnietako Udalak: "Beharra
dutenek ekintza bakoitza hasi
baino 15 egun aurretik eskatu
beharko dute".

lkastaroak

» Lilatoiaren prestaketa, Arixen
Unanue Usabiaga atletismoko
entrenatzailearen eskutik.
Egutegia: urtarrila-otsaila.

« Mitoak deseraikitzen, harre-
manak elkartearen eskutik.
Egutegia: martxoa.

» Lantegi praktikoa eta bizipe-
nezkoa, Estereotipak elkarteak
dinamizatuta. Egutegia: mar-
txoa.

» Oinarrizko brikolaje tailerra,
Carmen Melchor Serna gas,
berokuntza eta iturgintza ins-
talatzailearen eskutik. Egute-
gia: martxoa, apirila eta maia-
tza.

« Sormen tailerra, Isa Casanova
eta Jhana Beaten eskutik.
Egutegia: maiatza.

Erefotzuko
T
—

Auzo Udala

TABERNA

Bost urterako aukera,
alokairu gasturik gabe
eta auzo udalarekin
elkarlanean.

Datozen asteetan
Erefiotzuko Auzo
Udalak IRRINTZI
TABERNAren
ustiaketaren esleipena
argitara emango du.

udala

Euskara,
arnasestu betean

Ehun urteko ibilbidea aitzakia hartuta, omenaldia egin dio Xoxokako Eskolari joan den
asteburuan bertako auzo elkarteak. Besteak beste, euskararen arnasguneei buruz
gogoeta egiteko tartea izan zuten egitarauan

Gari Goikoetxea eta Joxe Garmendia, Xoxoka Auzo Elkartean. AlURRI

Alba Cabrera Jauregi URNIETA
Euskara hizkuntza nagusitzat
duten lur-eremu geografikoei
deitzen die arnasgune Gari Goi-
koetxea kazetari eta euskara-
teknikariak. Bada, toki horiek
bizi duten egoera soziolinguis-
tikoan murgiltzeko aukera izan
zuten urnietarrek, joan den
ostiralean, Xoxokako auzo-el-
karteak Eskola Zaharraren 100.
urteurrenaren harira antolatu-
riko egitarauarekin. “Ehun
urteko arnasa” lelopean, bi
eguneko hitzordu-sorta antola-
tu zuten pasa den asteburuan
Goiburu auzoan bertan: Joxe
Garmendia ikertzailearen hi-
tzaldiak ireki zuen omenaldia
ostiralean, landa-eremuko es-
kolei buruzko hitzaldiarekin.
Ondoren, Goikoetxeak hartu
zion lekukoa, euskarak dituen
arnasguneei gertuko erradio-
grafia egiteko.

Euskara behetik gora sendo-
tasunez hauspotzen duten uda-
lerri, auzo, eskualde edota bes-
telako izaera geografikoa duten
eremuak dira arnasguneak. Hala,
Goikoetxeak bost multzotan ba-
natzen du euskararen presentzia
ehuneko eskala duen termome-
troan: sailkapen horretan, biga-
rren multzoan, % 20 eta % 40ko
artean kokatuko litzateke Ur-
nieta, erabatekoa izan gabe,
erdarak presentzia handia duen
eremuen taldean, hain justu ere.
Behin % 60ko muga pasata, ar-
nasgune izaera hartzen dute
tokiek; % 80ra bitarteko tartean,
“arnasgune erasan” gisa dira
ezagunak, besteak beste, Tolosa
inguruko herri txiki asko. Aldiz,
“arnasgune beteak” dira, Goi-
koetxeak azaldu bezala, euskara
“sendoen” dauden eremuak:
“Gipuzkoan, 1.000 biztanletik
gora izaera horretako bi herri

daude soilik, Ataun eta Beras-
tegi. Beste guztiak 1.000 biztan-
letik beherakoak dira”.
Arnasguneei buruz jardutean,
begirada erabileratik harago
bota behar dela uste du Goikoe-
txeak, eta arnasgune bat arnas-
gune izatea ahalbidetzen duen
ekosistemari erreparatu behar
zaiolakoan da. Hala, adituaren
aburuz, gaitasunak, transmisioak
eta belaunaldiartekotasunak
badute zeresanik horretan. Lehen
nabardurari dagokionez, “eus-
karaz eroso bizi diren, euskal
hiztun onak diren eta erdaraz
baino aiseago, errazago egiten
duten hiztunak” dituzte arnas-
guneek, teknikariak hitzaldian
azaldu zuenaren arabera. Trans-
misioan ere rol inportantea
jokatzen dute, Goikoetxearen
iritziz arnasguneek, bertako
biztanleentzat “gauza naturala”
da ondorengoei euskara trans-

mititzea eta “hori ez da Euskal
Herrian nagusitzen den joera”.
Batez ere, gaztelania edo fran-
tsesa gailentzen direla zehaztu
zuen adituak hitzorduan: “Ar-
nasguneetan, euskara da trans-
mititzen den hizkuntza, normal-
normal. Ez dago, nolabait, gu-
rasoen aldetik gogoeta kontzien-
te bat”. Horrekin lotuta dago
ekosistemako hirugarren len-
goaia, belaunaldiartekotasuna-
rena: “Orokorrean, adinaren
arabera, erabilera asko aldatzen
da. Umeak dira euskaraz gehien
egiten dutenak, gero gazteak,
helduak eta, azkenik, adinekoak.
Arnasguneetan ez dago horre-
lako hurrenkerarik, arnasgu-
neetan umeek helduek bezala
egiten dute euskaraz. Ez dago
adinaren araberako horrelako
ezberdintasunik”.

Aurrerantz, beherantz

Behin testuinguruan kokatuta,
begirada historian atzera bota-
tzeko gonbita luzatu zuen Goi-
koetxeak hitzaldian, joan den
mendeko datuetan lur hartzeko:
Hego Euskal Herrian, 1900. ur-
tearen bueltan jaio ziren umeen
artean, 5etik 2 arnasguneetan
jaiotzen ziren. Hamarkadetan
aurrera egin ahala, datuak behe-
rantz amiltzen direla nabar-
mendu zuen adituak: “Gero eta
ume gutxiago jaiotzen ziren
testuinguru horietako udale-
rrietan; ez ume gutxiago jaiotzen
zirelako horietan, herri batzuk
jada arnasgune izateari uzten
ziotelako baizik”. Gaur egungo
argazkiari erreparatuz gero,
galerak etenik ez duela mahai-
gaineratu zuen Goikoetxeak:
“Umeen % 10 inguru jaiotzen
dira arnasguneetan eta horie-
tako gehienak, arnasgune era-
sanetan”.

1991. urtean euskararen erabi-
lera % 90etik gora erabiltzen
zuten 40 udalerri baino gehiago-
tan Hego Euskal Herrian. Gaur
egun datu horiek behea jo dute-
la azpimarratu zuen Goikoetxeak
hitzaldian, egun, ez baitago, jada
izaera horretako eremurik: “Eus-
kara zenbat eta sendoago egon,
orduan eta handiagoa izan da
jaitsiera”. Kontrako fenomenoa
ere gertatu dela gehitu zuen hiz-
lariak, Gasteiz bezalako hiri
batean: “Abiapuntu ahulena zen
lekuetan askoz jende gehiago
bizi den eremuan, igoera txiki
bat egon da. Dena dela, askoz
gehiago da galdu duguna iraba-
zi duguna baino”.

Euskararen emaria
Maila kualitatiboari zein sinbo-
likoari garrantzia emateaz gain,
datu kuantitatiboak ere inpor-
tanteak direla iritzi du Goikoe-
txeak, auziari eusteko ariketan.
Hego Euskal Herriko pisu de-
mografikoari begiratuz gero,
jende gehiena euskarak presen-
tzia sozial oso txikia duen le-
kuetan bizi dela aipatu zuen
hizlariak, alegia herritarren %
83 bizi dela euskararen presen-
tzia 5etik 1ekoa baino txikiagoa
den eremuan. Aldiz, arnasgune
beteetan, % 1 bizi da, arnasgune
erasanetan % 4 eta euskararen
presentziaren langa % 40ra jai-
tsiz gero, populazioaren % 6a.
Behin zenbakiak gordin aurkez-
tuta, galdera bota zuen airera:
egunero ekoizten den euskara
guztiaren ehuneko zenbat sortzen
da eremu bakoitzean? Arnasgu-
ne beteetan egunero egiten den
euskara guztiaren % 10; arnas-
gune erasanetan % 19 eta, eus-
kararen presentzia % 40ko mai-
lara eramanda, eguneroko era-
bileraren % 23. Beste era batera
esanda, soilik, Hegoaldeko po-
pulazioaren %11 bizi den he-
rrietan sortzen da eguneroko
ekoizpenaren erdia: “Oso jende
gutxi da biztanle aldetik, Xoxo-
kan ere oso jende gutxi bizi
zarete, baina horrelako eremuak
erortzen baldin bazaizkigu, eta
joera ez da ona, bagoaz”.

Zer diote datuek etorkizunaz?

Zenbakiek ez dute iragarpen
baikorrik egiten etorkizuneko
arnasguneei buruz. UEMAK
“bere gordinean” egindako
proiekzio bat eraman zuen Goi-
koetxeak Xoxokako hitzordura,
arnasguneen bizi-itxaropenari
buruz hausnartzeko: “Arnasgu-
neek azken mende honetan eta
azken hamarkadetan bereziki
izan duen jaitsiera ez da geldi-
tuko, baizik eta handitu egingo
da. Gaur egungo joerak aldatzen
ez badira, 2036rako arnasgune-
rik ez zaigu geldituko”.

Etxe atarian

Aferari gertutasuna eman nahian,
tokian tokiko datuen gainean
jarduteko tartea ere hartu zuen
Goikoetxeak, Urnietaren eta
Xoxokaren arteko ezberdinta-
sunak azaleratzeko. 2021ean
egindako azken zentsuko datue-
tara jo zuen horretarako, hau
da, hamar urtean behin egiten
den ariketa estatistiko erraldoi-
ko emaitzetara. Zenbakien horiek
modu orientagarrian erabili

Hitzaldia ostiral iluntzean izan zen. AlUrrI

behar direla aitortu zuen: “Fi-
dagarritasuna badauka, baita
balio legala ere, baina kontuz
hartu behar dira datuak, batez
ere eremu txikietan”.
Ezagutzari dagokionez, gutxi
gorabahera herrigunean biztan-
leen % 60k menperatzen du
euskara, %18ak ulertu bai, bai-
na hitz egiteko gaitasun eza du
eta % 22ak ez du ulertu ere egi-
ten. Xoxokan, % 85ak daki eus-

karaz, % 8ak, ulertu arren, ez
dauka hitz egiteko nahikoa oi-
narririk eta % 7 ez da gai hiz-
kuntza ulertzeko.

Etxe barrura salto eginda, zein
da herrigunean nagusiki trans-
mititzen den hizkuntza? Adituak
aditzera eman zuenez, herrigu-
nean, populazioaren erdiari bai-
no gehiagori gaztelania transmi-
titu diete gurasoek; 3tik 1lek,
berriz, euskara jaso du. Bestalde,

Bazkaria, larunbat eguerdian. x0x0KAKO ELKARTEA

biztanleen % 8 elebitasunean
hazi izan da, eta % 5ek ez dute
ez euskara ez gaztelania jaso,
beste hizkuntza bat baizik. Xo-
xokara hurbilduta, bizilagunen
% 13k izan du gaztelania lehen
hizkuntza; euskara, aldiz, 5 ki-
detik 4k. Hala, % 5ak aipaturiko
bi hizkuntzak izan dituzte eta %
3ak horiek ez diren beste bat.
Horren aurrean, Goikoetxeak
adierazi zuen, gutxi gorabehera,

herriguneko biztanleriaren %
55ak ez duela etxean euskara
hitz egiten eta zabaltzen ari dela
gaur egun %?20an kokatzen den
elebitasunaren tartea. Xoxokan,
halaber % 50 pasatxo jarduten
da euskara hutsean, % 22 eus-
karaz zein gaztelaniaz eta % 27
erdaraz.

Datuokin desberdinkeriaz bai-
no desberdintasunaz mintzatu
beharra dagoela uste du adituak:

URNIETA | 7

“Egoera soziolinguistikoa dife-
rentea da hemen eta horrek
eskatzen du nolabait egoera
horren araberako neurriak po-
litikak jokabideak eta erabakiak
behar ditugula”. Baitzapen ho-
rren zergatiagatik galdetuta, oso
argi du Goikoetxeak: “Xoxoka
bezalako eremuak behar ditu-
gulako, xoxokarrentzat, urnie-
tarrentzat eta euskal herrita-
rrentzat”.

Gipuzkoako Foru Aldundiko Diputatuen Kontseilua eta Udal gobernu taldeko hainbat kide, taldeko argazkian. Arri

18 2

Diputatuen Kontseilua
Urnietan bildu zen

Legegintzaldi honetan, saio ibiltariak egiten ari da Gipuzkoako Foru Aldundiko
Diputatuen Kontseilua. Asteartean, egitasmoaren 18. bilera egin zuten Urnietan,

udaletxeko areto nagusian

Erredakzioa URNIETA
Legegintzaldi honetan, saio ibil-
tariak egiten ari da Gipuzkoako
Foru Aldundiko Diputatuen
Kontseilua. Hala, ekimenaren
barruan, asteon geldialdia egin
dute Urnietako udaletxean, he-
rriaren beharrak, erronkak eta
proiektuak "bertatik bertara"
ezagutzeko xedez, bai eta uda-
lekin lankidetza "estutzen" ja-
rraitzeko asmoz ere. Bide ho-
rretan, udalbatzaren aretoan
gobernu-kontseilua egin aurre-
tik, lan-bilera egin zuten Eider
Mendoza Ahaldun Nagusiak eta
Jorge Segurado alkateak.
Esker onez jaso zuen Urnieta-
ko alkate Jorge Seguradok Kon-
tseilu ibiltaria, bi administra-
zioen artean dagoen "harreman
eta sintonia ona" nabarmentzea-
rekin batera. Urnieta eta Lasar-
te-Oria lotuko dituen Plazaolako
bidegorria, adinekoen egoitza
eraikitzeko lursailaren lagatzea,
arrapala mekanikoak jartzea,
futbol-zelaia eta atletismo-pista
berritzea, zaintza-ekosistema...
Askotariko gaien bueltan egin
zuten bilera Mendozak eta Se-
guradok. Horren aurrean, "abe-
rasgarria" iruditzen zaio dipu-

tatuari Kontseilu ibiltariaren
bitartez herrietako plazetara
hurbiltzea, "geure arteko harre-
manak sendotzen dituelako,
elkar ezagutzan sakontzen due-
lako eta, elkarlanean oinarritu-
ta gauzak hobeto egiten ditugun
heinean, horrek ere asko lagun-
tzen duelako".

Euskararen Nazioarteko Egu-
naren harira, alderdiek adieraz-
pen instituzionala onartu zuten
goizeko kontseiluan, hizkuntzaren
aldeko “urrats berriak eta ausar-
tak” emateko bidean. Mendozak
aditzera eman zuenez, ez da ka-
sualitatea izan gaurko hitzordua
Urnietan antolatu izana, aben-
duaren 3arekin lotura eginda,
"non hobeto adierazpen hori
Lurdes Iriondoren etxe aldame-
nean onartzea baino?". Kantariak
euskarari, euskal kulturari eta
haurren hezkuntzari egindako
ekarpenari nolabaiteko keinua
egin nahi izan diote Foru Aldun-
diko ordezkariek gaurko bilera
bere herrian eginda. Hari horri
tiraka, Mendozaren esanetan,
abenduaren 12an, aurtengo Gi-
puzkoako Urrezko Domina jaso-
ko du Iriondok, artistaren herio-
tzaren 20. urteurrenarekin lotuta.

Bisitaldi instituzionala egin zuten Igarategi industriguneko instalazioetara. Alurri

Tamaina handiko
hondakinak
tratatzeko guneari
hisitaldia

Hondakinak Prebenitzeko Europako Astearekin bat eginda, ate irekien jardunaldiak
egiten aritu ziren Emaus fundazioa zein Koopera Ingurumen Zerbitzuak kooperatiba,
Aldundiko Jasangarritasun Sailaren laguntzaz, hondakinak tratatzeko instalazioan

Erredakzioa URNIETA

Tamaina handiko hondakinak
zein tresna elektriko eta elek-
tronikoetan espezializatuta dago
Urnietako gunea eta helburu
hirukoitza bete nahi zuten ate-
irekien jardunaldiekin: batetik,
mota horretako hondakinak nola
kudeatzen diren ezagutarazi
nahi zuten; bestetik, berrerabil-
pena sustatzea dute xede eta,
azkenik, jarduera horren gainean
sortu diren gizarteratze- nahiz
laneratze-arloko enplegu-aukerak
ikusaraztea izan da asmoa.

Hori horrela, ekitaldi institu-
zionala egin zuten aurreko astean
eta lurraldeko, eskualdeko nahiz
herriko ordezkari politikoen
bisita jaso zuten, bestek beste,
bertan izan ziren: Jose Ignacio
Asensio Jasangarritasuneko
diputatua, Monica Pedreira
Trantsizio Ekologikoko zuzen-
daria, Urnietako Jorge Segura-
do alkatea eta Andoaingo Uda-
leko Xabier Fondon eta Diego
Barrasa zinegotziak ere.

Ekonomia zirkularra ardatz,
2024ko hasieratik, batera kudea-

tzen dituzte beren jarduerarekin
lotutako hondakinak Emausek
eta Kooperak, Urnietan zein
Oreretan. Aipaturiko lehen ins-
talazioan kudeatzen dute bi
eragileek tamaina handiko hon-
dakinen fluxua: haien esanetan,
etxez etxeko bilketaren eredua
erabiliz, % 60tik gorako berre-
rabilpen-tasa lortu dute: “Horren
arrazoia da etxez etxe bilduta
objektuak egoera hobean iristen
direla, bestela baino gutxiago
hondatzen direlako. Gero berre-
rabiliak izateko konpondu eta

Asensio, Gipuzkoako Foru Aldundiko Jasangarritasun diputatua. AlUrrI

Fondon eta Barrasa, Andoaingo Udaleko zinegotziak. AlURRI

prestatzeko askoz aukera han-
diagoa dute horrela”.

Era berean, ehungintzako ma-
teriala sailkatzen eta baliarazten
espezializatua da Oreretako
instalazioa eta lurraldeko be-
rrerabilpen-estrategian “fun-
tsezko zeregina” betetzen duela
uste dute: “Kontsumo osteko

2.000 tona ehun kudeatzeko ahal-
mena du urtean, eta berresku-
ratutako frakzio osoa berrera-
biltzera edo birziklatzera bide-
ratzea bermatzen du; zabortegi-
ra ez da ezer iristen”. Horrela,
instalazio horretako hamabi
lanpostuetatik zortzi gizartera-
tzeko enpleguak dira.

Mikel Arregiren eskutik jaso zuen Ohorezko Aipamena Jakoba Errekondok. AlURRI

Errekondo,
erabat hunkituta

Rikardo Arregi Kazetaritza Sarien 37. edizioko saridunetakoa izan zen usurbildarra eta
ezin izan zion emozioari eutsi. Datorren urtean 60 urte beteko dira Rikardo Arregik
hitzaldi gogoangarria eskaini zuela Usurbilen eta oroitzapen horrek hunkitu zuen erabat

ANDOAIN °

Rikardo Arregi Kazetaritza Sarien 37. edizioko irabazleak. Aurri

Aurtengo sarituak

Kazetaritza saria, Jenofa Berhokoirigoin

Epaimahaiaren erabakia: "Garaztar kazetariak etengabe aldatzen
doan mundu baten gaineko erreportaje multi-ahostuna eskaintzen
digu Argiako orrialdeetan".

Komunikazio saria, On.eus agerkari digitala

“Ipar Euskal Herritik bultzaturik, munduari begira, ongi etorri
On.eus atari partekatu berrira. Artikuluak, agenda, aholku
praktikoak, bideoteka, hiztegiak, lan eskaintzak, podcastak,
marrazki bizidunak. .. Euskaraz bizi, euskara ikasi, familian,
lantegian edo lagunartean gozatu, euskara erakustera eman nahi
duenarentzat webgune honek euskararekin harreman zuzena
duten pertsonei laguntza eta baliabideak eskaintzea du xede".

Erredakzioa ANDOAIN

Jenofa Berhokoirigoinek eta
On.eus atariak dira 37. Rikardo
Arregi Kazetaritza Sarien ira-
bazleak. Ohi bezala, Andoaingo
Udalak ekitaldi mamitsua anto-
latu zuen, hitzartze ugarirekin.
Edizio honetan, hizlari guztien
artean, Jakoba Errekondo usur-
bildarrarena izan zen hunkiga-
rriena. Ohorezko Mugarria ja-
sotzera igo zen oholtzara aurre-
tik jakinik, gainera, sari hori
emango ziotela. Baina, hala eta
guztiz ere, protagonistak ezin
zion negarrari eutsi. Eta haren
emozioa ikusleen artean barreia-
tu zen. Bastero Kulturguneko
auditorioan zegoen publikoaren
bihotza urratu zuen Jakoba
Errekondoren mintzaldiak, hain
zuzen, Rikardo Arregik Usurbil
herriarekin duen harreman es-
tua gogorarazi zuenean. "Uda-
rregi bertsolaria omentzeko

Usurbilen 1966an egin zen eki-
taldian, Arregik euskararen
gainean egin den hitzaldirik
onena'" eman zuela esanez bate-
ra eten behar izan zuen min-
tzaldia, erabat hunkituta. Une
horietan alboan zuen, saria

aurrez eman zion Mikel Arregi,
Rikardoren anaia. Txalo zapa-
rrada jaso zuen omenduak. Ondo
merezita du saria agronomo eta
paisaia antolatzaileak: Euskadi
Irratian eta liburugintzan egin
duen ibilbidea oparoa baita.

Andoni Alvarez Lete, Andoaingo alkatea. AlURRI

BETERRI-BURUNTZAKO ASTEKARIA

EKITALDIA

RIKARDO ARREGI
KAZETARITZA SARIAK

Argazki-bildumak, bideo-sorta.

WEBGUNEAN IKUSGAI

Euskarazko hedabideen alde

Finalisten arteko misterioa argitu aurretik, Andoni Alvarez alkateak
ongietorria eman zien bertaratu zirenei. Mezu bikoitza izan zuen
bere adierazpenak. Lehena, salaketa: Andoaingo herria foko
mediatiko sentsazionalistaren jomugan izan baita azken aldian.
Eta horren haritik tiraka, bigarren mezua: zaintzaren aldekoa,
euskarazko komunikabideen aldekoa: "Egun haietan, tokiko eta
euskarazko hedabideek babestu gintuzten. Horregatik euskarazko
hedabideak zaindu egin behar ditugula aldarrikatu nahi dut.
Euskarazko komunikabideak zaindu, beraiek babestuz, irakurriz,
ikusiz, entzunez... euskarazko komunikabideek, gure hizkuntzan
informatzeaz gain, herritarrok zaintzeko ikuspuntuarekin
informatzen gaituztelako".

Arantxa Irigoras musikariaren eta Isidro Langara futbolanaren semtartekoak AIURRI

Emanaldi hunkigarria

Gora Kaletxiki Bandak Santa Zezilia eguneko emanaldi berezia egin zuen Santa Krutz
elizan, aurreko asteburuan. Aurtengo emanaldian bi izan dira protagonista nagusiak:
berriki zendu den Arantxa Irigoras Bandako kidea eta Isidro Langara futbolari handia

Xabier Lasa ANDOAIN

Urriaren 30ean zendu zen Aran-
txa Irigoras Balda andoaindarra.
Gora Kaletxiki txarangako mu-
sikarietako bat izan zen urte
luzez, eta Santa Zezilia eguneko
kontzertuan omenaldia egin
zioten. "Santa Zezili" abestiaren
partituraren edizio berezia in-
primatu eta familiaren eskuetan

utzi zuten. Emozioz beteriko
unea izan zen kontzertuan bildu
ziren senitarteko, musikari eta
musikazaleentzat.
Emanaldiaren bigarren pro-
tagonista Isidro Langara futbo-
laria izan zen. Nazioarteko ospea
izan zuen eta gaurdaino iritsi
dira haren markak. Gola egite-
ko gaitasun aparta baitzuen!

Gora Kaletxiki Bandako partaldeak AIURRI

Bada, 1934an, Teofilo Gonzalez
musikari asturiarrak Andoain-
go goleatzailean oinarrituriko
musika pieza sortu zuen. An-
doainen iaz egin zuten erakus-
ketan ikusgai jarri zuten parti-
tura, eta hortik tiraka, kantua
zuzenean eskaintzeko erabakia
hartu zuen Gora Kaletxiki Ban-
dak.

Santa Krutz elizan egindako
kontzertuan egin zuten estrei-
naldia. Gonzalez egileak pianoa-
rekin jotzeko idatzi zuen, eta
asteotan, Joxe Mari Oiartzabalek
partiturak egokitu egin ditu mu-
sika pieza hori txistua, orkestra
sinfonikoa, banda sinfonikoa eta,
harizko laukotearekin jo ahal
izateko. Partiturak senitartekoen
esku utzi zituzten larunbatean,
behin estreinaldia egin eta gero.
Junkal Guerrero musikariak
jaso zituen partiturak, Isidro
Langara familiaren izenean. Pie-
za hori eta gehiago (Michael
Jacksonen "Heal the world"; Nino
Bravoren "Noelia", "America",
"Un beso y una flor" eta "Libre")
ikusgai daude Aiurri.eus web-
gunean, bideoen atalean.

Oiartzabal, zuzendaria. AlURRI

Berrondo, aurkezlea. AlUrRI

Odol-emaileei
omenaldi
ekitaldia

Andoaingo odol-emaileen elkarteak

ekitaldia antolatu zuen, hilaren

28an, batzarraldi aretoan.

Omenduak:

¢ 25 odol-emate: Eneko Aizpurua
Olazabal, Miguel Angel Conde
Correa, Jose Angel Esnaola
Orbegozo, Mikel Jauregi
Sunsundegu, Monica Paz
Amenabar.

¢ 40 odol-emate: Kontxi Urkola
Roteta, Miren Agurtzane Urtasun
Etxeberria.

¢ 50 odol-emate: Javier Oruezabala
Iraola

¢ 75 odol-emate: Nikolas Urrutia
Olasagasti.

Kantari ikuskizuneko irudia, artxiboko argazkian. KanTari

Iristear da Andoainera
"Kantari" egitasmoa

Kantari gaztetxoen artean euskarazko kantak sustatzeko ikuskizuna da. Debagoienan
abiatu zen eta dagoeneko hainbat udalerrietara zabaldu da: Andoainera 2026an iritsiko
da. Helburua neska-mutikoek euskal kantak abesten eta dantzatzen ondo pasatzea da

Erredakzioa ANDOAIN
Egunotan, Andoaingo Euskara
Lansailak Andoaingo hiru ikas-
tetxeei bidali die parte hartzeko
gonbita. Hots, Aita Larramendi
ikastolari, La Salle Berrozpe
ikastetxeari eta Ondarreta Herri
Eskolari. Egitasmoa ezagutzeko
eta izena emateko epea zabaldu
da, eta aurrerago iritsiko da
oholtza gainera igotzeko unea.
Zer da Kantari? Kantari gazte-
txoen artean euskarazko kantak
sustatzeko ikuskizuna da. Hel-
burua neska-mutikoek euskal
kantak abesten eta dantzatzen
ondo pasatzea da, hortaz, ez du
inolako lehiaketa kutsurik.
Debagoienan duela hogei urte
sortua, ibilbide arrakastatsua
daraman egitasmoa da Kantari.
Neska-mutikoek, taldeka, eus-
karazko kantu bat ikasi behar
dute, eredu moduan erakutsita-
ko koreografia entseatu edo
berri bat prestatu, eta eszena-
toki gainean jarri abesten eta
dantzan, publikoaren eta kame-
ren aurrean.

Bi xede talde ditu egitasmoak.
Alde batetik, hartzaile zuzenak
izango diren gaztetxoak. Beste-
tik, gazte hauen familia eta in-
gurukoak egitasmoaren parte
izango dira ere, gazteen ikuski-
zunaren prestaketa-lanetan par-
te hartuz eta ikuskizunaren
egunean publiko izanez.

Lehen xedea taldeari, hots,
gazteenei zuzendurikoa da proiek-
tua. Haiek izango dira protago-
nistak: euskarazko aisialdi eki-
men batean parte hartuko dute,
eta euskal kantugintzaren buel-
tan haien adin bereko kideekin
euskarazko harremanak susta-
tuko dituzte.

Umeez gain, bigarren xede
taldeak ere euskararen soziali-
zazioan eginkizun garrantzitsua
izango du: batetik, euskaldunak
ez diren familiek haien senitar-
teko gazteen bizitzan euskarak
duen balio eta garrantziaren
jabe egingo dira, eta euskarare-
kiko gertutasuna sentitzeko
aukera izango dute. Bestetik,
familia euskaldunek umeekin

batera euskarazko ekimen bat
gauzatzeko aukera izango dute,
transmisioan lagunduz.

Kantariren helburu nagusiak

Honako hauek dira:

« Haur eta gazteek euskaraz
ondo pasatzea.

+ Harreman berriak euskaraz
sortzea.

« Kuskal kultura sustatzea, dan-
tzak eta kantak uztartuz.

« Haur eta gaztetxoei ikuskizun
batean parte hartzeko aukera
ematea.

« Familia transmisioan eta, ho-
rrenbestez, euskararen sozia-
lizazioan eragitea.

Andoaingo Udalak sustatuta-
ko ekimena da eta baditu bide-
lagunak: ikastetxeen bitartez
hasi da ekimena garatzen eta,
Kantari Andoainen egiten de-
nean, oholtzan erakutsitako
koreografien argazkiak eta bi-
deoak ikusi ahal izango dira
Aiurri.eus gunean, atal berezian.

Izena emateko garaia da.

ANDOAIN | 11

Joanes txapeldun-ordea, atzean; Xabat, txapelduna, lehen lerroan. BERTS0A EUS

lllarregi Marzol anaien artean
erabaki zen txapela

Nafarroako Bertsolari txapelketako finaleko buruz
burukora Joanes eta Xabat lllarregi anaiak iritsi ziren

Erredakzioa ANDOAIN

Nafarroa Arenan, 2.500 bertso-
zaleren aurrean, Nafarroako
Bertsolari txapelketako finala
jokatu zen. Azken txanpara bi
anaiak iritsi ziren: Joanes Illa-
rregi (Leitza, 1999) eta Xabat
Iarregi (Leitza, 2001). Sustraiak
Andoainen dituzte bi bertsola-
riek. Ama bertakoa baitute,
Josune Marzol Ormazabal, hain
zuzen.

Aurtengoan txapela anaia gaz-
tearentzat izan da. Xabatentzat,
alegia.

Txapela jantzi orduko bota
zuen bertsoa, esker onez.

Bertsoa, txapela jantzi orduko
Familiari eta lagunei

hau zuen buruan dago.
Bertso ikasleei besarkada bat,
segi bertsotan luzaro.

Eta, Joanes, izango dira
halako egun gehiago.

Ta alderantziz tokatuko da,
hortaz o0so ziur nago.

Baina herria eta hizkuntza
ez bihurtzeko bi bando,

esna gaitezen eta mugitu
gure mingain, gure zango.

Lo hartu ezkero lur honek

ez du hizkuntzarik eramango.
Ta hizkuntzarik ez duen herri bat
ez da herri izango.

""Nor Naizen Baneki"
antzezlana, ostiral honetan

Geldialdia egingo du Bastero Kulturgunean Axut eta

Artedrama konpainien birak

Erredakzioa ANDOAIN

Iluntzeko 19:30ean hasiko da
hitzordua. Antzokiaren indus-
keta-lanetan sartzeko gonbita
luzatzen diete Axut-ek eta Ar-
tedramak ikus-entzuleei, "Nor
Naizen Baneki" obrarekin: den-
boran atzera, oso atzera jauzi
egin eta historiaren erradiogra-
fia egingo dute, geruzaz geruza,
erromatarren garaitik gaur
egunera arte. Inkisizioa, Fran-
tziako Iraultza, Karlistadak,
1936ko Gerra... Kantua lagun,
bi mila urtetan metatutako mu-
garri ezagunen eta ezezagunen

tripetara sartuko da publikoa
familia, jabetza, mugak, heren-
tzia genetikoa eta indarkeria
koloniala bezalako gaiei erre-
paratzeko.

Orain hiru urte atzera egin
behar da "Nor Naizen Baneki"
obraren sorrerarekin topo egi-
teko. Esku baten aurkikuntza
egin zuen Aranzadik Irulegin,
brontzezko esku bat, "Sorioneku",
euskarazko lehen idatzia zuena:
"2.000 urteren ondoren, esku
horrek hitz egiten digu, hizkun-
tzak bizirik iraun duen lekuko
gisa".

Leizaran institutuko ikasleak, Gordeleku Etnografikoaren atarian. LEizARAN

Xabier Lasa ANDOAIN
Batzarrean, urtean aurrera era-
mandako ekimenak (Buruntza
auzoan burututako ekimenak,
Aingurasutegiko itsas-ainguren
sutegi zaharraren oroitzapena
biziberritzea, Ortzaikako karo-
biaren piztea, Gordeleku horni-
tze-lanei segimendua ematea eta
bertan biltzen diren objetu et-
nografikoen katalogatze-lanak...),
eta aldi berean, datorren urtea-
ri begira jorratu beharreko egi-
tasmoak izan zituzten hizpide.
Azpimarratzekoa da 2026an 25
urte beteko dituela elkarteak.
Mende laurdeneko ibilbide hori
jomugan izanda, aparteko ospa-
kizunak antolatzea aurreikusi-
ta daukate. Atzera-begira jarri-
ko dira hain zuzen, eta aintzat
hartuko dituztez Burdinaren
historia eta ibilbidea osatu du-
ten pertsona eta erakunde pu-
bliko zein herri elkarteak; hala
nola, elkartearekin nola edo
halako harremana eduki duten,
eta izaten segitzen duten talde-
kideak eta kolaboratzaileak,
bidean herioak eraman dituenak,
Gordelekuan objetu zaharrak
dohaintzan utzi dituztenak, el-
karlanerako prestutasuna ager-
tu izan duten erakunde publikoak
eta era guztietako elkarteak...

lkasleen bisitaldia

Bestalde, Leizaran Institutuko
ikasleak Gordelekuan izan ziren
joan den astean. Ikasleek interes
bizia agertu zuten egin zuten

Urteko batzarra
egin zuen Burdinak

Andoaingo elkarteak urteko batzarra ospatu zuen joan den larunbatean. Burdina jaio
zenetik beti ipar izan duen auzolanaren filosofiari eutsita aurten burutu dituzten
ekimenak izan zituzten hizpide, eta hurrengo urteari begira jarri ziren

Burdina elkarteko kideak, batzarrari ekin aurretik, joan den larunbatean. Alurri

bisitan, aurrez lanketa egina
baitzeukaten klasean irakaslea-
rekin.

Kasik jaio zenetik izan zen
Burdinako kideen gogoa geure
arbasoen lanbideak, bizimodua
eta pentsamendua islatuko zituen
museo modukoa antolatzea. Ur-
tetako ibilbidean, han-hemen
era guztietako ondarea joan dira
jasotzen, eta lanbidez-lanbide
eta arloz-arlo antolatu dute txu-
kun-txukun Extremadura kalean
kokatzen den museoa, Andoain-
go udalak utzitako egoitzan.

Burdinako kideek amets izan
zuten hori 2022ko urrian gauza-
tu ahal izan zuten. Orduan ire-
ki zituen ateak Extremadura
kalean kokatzen den Gordeleku
Etnografikoak, eta harrezkero,
geroz eta bisita gehiago ari da
jasotzen. Leizarango ikasleen
bisitaldia probestu nahi izan du
elkarteak bi mezu zabaltzeko
herritarri. Batetik, gogorarazi
dute museoak ateak zabalik
dauzkala edonorentzat. Bestetik,
deialdia luzatu dute herritarrei
arbasoengandik jaso eta etxean
gordeta dauzkaten trasteak
dohaintzan ematen segi dezaten.
Dagoeneko 1.800 pieza baino
gehiago bildu eta txukundu bi-
sitariek ikusteko moduan. Egoi-
tza txikia geratzen ari zaien
arren, azpimarratu dutenez, beti
egingo zaie ongietorria geure
historia, tradizioak eta ohiturak
bistaratzen dizkiguten pieza
etnografikoei.

IRUNMBERRI 27 .URTEURREMA

Aurtengo afitxa. IRUNBERRI

Pala txapelketa
mixtoa,
abenduaren
12an

Irunberrik antolatuta,
egun berean egingo dira
kanporaketak, 3-4.
postuak eta finala

Erredakzioa ANDOAIN
"Badator Irunberriko pala txa-
pelketa mixtoa! Abenduaren
12an jokatuko da txapelketa 0soa,
gorde data! Izen ematea, taber-
nan, gaurkoan hasita", aipamen
hori eginez egin dute antolatzai-
leek iragarpena. Izen-ematea
dagoeneko zabalik dago: biko-
teko 20 euro ordaindu behar da
Irunberrin bertan.
Aurtengoan, arratsaldean ha-
sita, Aita Larramendi ikastola-
ko pilotalekuan jokatuko dira
partidak: aurre-kanporaketak,
3-4. postuak eta finala. Eta, on-
doren, parte-hartzaileen arteko
afari-merienda egingo dute Irun-
berrin.

Parla herrian lehiatzen izan da taldea, berriki. kemen

Kemen Powerchair Foothall
taldea martxan da

Lehen lehiaketa ofiziala Madrilgo Parlan jokatu zuten

aurreko astean

Erredakzioa ANDOAIN
Gipuzkoan, desgaitasuna duten
pertsonentzako gurpil-aulkian
futbol talde inklusibo bat osatze-
ko deialdia egin zuten urtearen
hasieran. Honako hauxe zen,
orduko hartan, helburua: "gure
helburua da Gipuzkoan talde bat
sortzea eta Kirol inklusibo hori
sustatzea, pertsonak aktibo man-
tentzeko aukera emateaz gain,
inklusioa, talde-lana eta norbe-
raren hobekuntza bezalako ba-
lioak ere sustatzen dituena".
Bada, Powerchair Football-eko
Espainiako Kklub elkartearen 2.
Mailan izena eman du klubak,
eta horrek aukera ematen die
estatuko lehiaketan parte hartzen
hasteko: "Poz handiz adierazi
nahi dizuegu taldea bost kidek
osatzen dutela dagoeneko. Ha-
sieran taldea gazteek osatzen
bazuten ere, duela gutxi 50 ur-
teko emakume bat gehitu zaigu,
eta bere etorrerak aniztasun

aberasgarria ekarri du: adinaren
eta generoaren ikuspegitik tal-
deari bestelako dimentsio bat
eman dio. Bere parte-hartzeak
gogorarazten digu kirol hau in-
klusiboa dela, eta ilusioa, gogoa
eta ikasteko grina daudenean,
oztoporik ez dagoela".
Hazkunde-prozesu horren ba-
rruan, lehen lehiaketa ofiziala
Parlan jokatu zuten aurreko
astean. "Espero zen bezala, kirol
emaitzak ez ziren aldekoak, ha-
siberriak garen heinean. Hala
ere, emaitzek ez gaituzte batere
etsiarazi; aitzitik, esperientziak
gure taldea sendotu du eta gure
ilusioa areagotu", diote taldearen
sustatzaileek. Denbora gutxian
asko ikasi dute, estatuko Po-
werchair Football maila bertatik
bertara ezagutu dute, eta Gipuz-
koara motibazio eta kemena
berrituta itzuli dira. Urrats era-
bakiorra eman dute, beraz, Ke-
men Kirol Elkarteari esker.

KIROLA | ©

Andoaingo San Silbestrea

Aurten ere, abenduaren 31n lasterka aritzeko aukera izango dute. Goizeko
11:30ean hasiko da lasterketa eta antolatzaileek parte-hartzaileen
gehienezko kopurua 450ean mugatu dute. Izen-ematea rockthesport.com
gunearen bitartez egin behar da. Ohi bezala, Zumea plazatik abiatuko da
lasterketa, 5,3 kilometroko ibilbidea osatu arte.

Larunbat goizean, Ubitarten

Ohorezko erregional mailakoek ez dute atsedenaldirik izango asteburu
honetan. Euskaldunak Ubitarten jokatuko du, goizeko 11:00tan hasita,
Mondragon taldearen aurka. Sailkapenean 8. postuan da, andoaindarrak
baino 7 puntu gehiagorekin. Aurreko asteburuan urdinek ezin izan zuten
etxean garaipena eskuratu. Urolak irabazi zuen 1-2.

HITZORDUAK

ANDOAIN Erakusketa

“La columna de los ocho mil"
erakusketa, 1936ko Gerran
extremadurarren ihesaldia azaltzen
duena.

Anbrosia Olabide.

Azken eguna: Abenduak 6.

DEIALDIA

URNIETA Jabekuntza Eskola
Lilatoiaren prestaketa, sormen
tailerra, brikolaje tailerra... aukera
zabala dago Urnietan.
Informazioa: Urnieta.eus.
lzen-ematea: Abenduak 1-15.

URNIETA "Desobedienteak"
Ttanttaka Teatro konpainiaren
aurre-estreinaldia, 18/98 sumarioa
ardatz hartuta.

19:00, Sarobe. 7 euro.
Abenduak 14, igandea.

KONTZERTUAK |

ANDOAIN Kontzertua
Luis Fracaren oroimenez.
19:30, Bastero.
Abenduak 13, larunbata.

ANDOAIN Kontzertua

Udal Musika Eskolako Abesbatzen
emanaldia.

18:00, San Martin eliza.
Abenduak 14, igandea.

Jendetza elkartuko da Durangon. DURANGOKO AZOKA

DURANGOKO AZOKA Euskal sortzaileen topagunea

Euskarazko disko eta liburu azokaz harago, kultur jarduera askoren topagune da
Durangoko Azoka. Bisitaldia egiteko toki paregabea da, baita erosketak egiteko
une egokia. Ezin ahaztu Ahotsenea gunea, zeinean etenik gabe disko eta liburu

aurkezpenak egiten dituzten.
Abenduak 5-8. Durango.

URNIETA Musika Eskola
Lourdes Iriondo Musika Eskolako

ikasleen Gabonetako kontzertu-sorta.

Abenduak 15, astelehena:

18:00. Kontzertua.

Abenduak 16, asteartea:

18:00. Trikitixa-emanaldia.

19:15. Biolin eta piano emanaldia.
Abenduak 17, asteazkena:

17:45. Talde emanaldia.

19:00. Piano-emanaldia.
Abenduak 18, osteguna:

17:00. Musika-tailerra kontzertua.
Abenduak 15-18, Sarobe.

URNIETA Esanezin

lanire Aranzaberen taldea, zuzenean.
19:00, Sarobe. 7 euro.

Abenduak 20, larunbata.

ANDOAIN Piano emanaldia
Udal Musika Eskolako ikasleak.
19:00, Berrozpe.

Abenduak 17, asteazkena.

ANDOAIN Iratxo Enea

Udal Musika Eskolako ikasleak.
18:00, Bastero.

Abenduak 18, osteguna.

Goazen
ikuskizuna

"Golazen" telesailaren

12. denboraldiak denetariko
osagaiak ditu: abenturak,
misterioa, gaztaroko maitasuna,
komedia, drama... Euskal
Telebistako ekoizpenaren aldaera
herriz herri egiten dituzten
musikalak dira. Urtarrilaren 4an
Andoainen egingo du geldialdia
birak. Sarrerak dagoeneko salgai
daude.

EITB

ZINEMA
Tigre galdua
Euskaraz.
Coartadas Larunbata, 6. 17:00.

lgandea, 7. 17:00.
Zootropolis 2
Larunbata, 20. 17:00.
lgandea, 21. 17:00.

Larunbata, 6. 19:30.
lgandea, 7. 19:30.
Astl., 8. 17:00, 19:30.

SINOPSIA

Coartadas

Zuzendaria: Martin Cuervo. Aktoreak: Jaime Lorente, Adriana
Torrebejano, Leo Harlem, Llum Barrera, Anton Lofer , Ana Jara ,
Paula Prendes , Salva Reina , Mariam Hernandez. Generoa:
Komedia. Iraupena: 94 minutu.

Gezurrak eta iruzurrak

Coartadas enpresaren jabea da Miguel. Enpresa horrek koartadak
sortzen dizkie bikotekideei engainua egin nahi dieten pertsonei
edo egoera jakin batzuk saihesteko aitzakiak behar dituztenei.
Behin, enkargu batetik irteterakoan, neska bat (Blanca)
harrapatzen du, eta hatz bat soilik apurtzen dio. Ospitalera
eramaten dute, eta han elkar ezagutzen dute. Gero eta gehiago
geratzen dira, eta maitemindu egiten dira. Blancak esaten dio
epailea dela, eta gezurtiei eta iruzurrei gorroto diela. Horregatik,
Miguelek gezurra esaten dio eta hileta-enpresa bat daukala esaten
dio. Egun batean, Blancaren gurasoak ezagutzen ditu, eta
sorpresa: aitak Miguelen bezeroa dela jakiten du, behin emaztea
engainatzeko koartada bat egiteko.

Gipurkoaka
Fora Aldundis ORAIM
Digrutaciim Foral GIPUTKOA
e Gipurkna

'"Mila Esker!" jaialdia, hilaren
13an, Andoaingo Gaztetxean

Ruben Genbeltzu andoaindarraren eta Jon Lizarribar
urnietarraren aldeko elkartasun-jaialdia da

Erredakzioa ANDOAIN
Andoaingo Gaztetxean izango
da jaialdia, datorren abenduaren
13an. Sarrerak 15 eurotan salgai
daude Andoaingo Irunberrin
eta Lanbroan eta Urnietako Ma-
txon, abenduaren 7ra arte. Azken
sarrerak egunean bertan saldu-
ko dituzte.

18:00 Jaialdiaren hasiera: Sefior
No, The Capaces, John
Dealer and the Coconuts,
Gaizkifie, Flash, The Mar-
teens eta Ezekiel DJa.

21:00 Bokata-afaria.

23:00 Elkartasun-argazkia.

Epaibide luzearen amaiera

Jaialdiaren aurkezpen-ekitaldia
Andoaingo Goikoplazan egin
zuten. 2003an atxilotu eta tratu
txarrak pairatu ostean, epaibide
luzea izan du Ruben Gelbentzu
andoaindarraren eta Jon Liza-
rribar urnietarraren kasuak.

Jaialdiaren afitxa. ANDOAINGO GAZTETXEA

Gastu ekonomiko handia sortu
da urte horietan guztietan. El-
kartasun talde baten babesa izan
dute eta, prozesua amaitzear
dela, elkartasunezko jaialdia
antolatzea erabaki dute lagunek
eta senideek.

'"Ez gera alferrik pasako"

Inge Mendioroz zuzendaria eta ldoia Garzes gidoigilea
hurbildu ziren Basteroko Kulturguneko auditoriora

| il

e

Ehundik gora lagun hurbildu zen Larramendi Bazkunak antolatutako ekitaldira. Augri

Erredakzioa ANDOAIN

Asteartean, Basteron ikusi ahal
izan zen Mendiorozek zuzendu
eta Garcesek idatzitako doku-
mentala. Biak ere auditoriora
hurbildu ziren, filmari buruzko
kontakizuna egiteko. Zinemaldian
aurkezpena egin zenetik, bide

oparoa egiten ari da Lourdes
Iriondoren dokumentala. Urnie-
tan egin zuten aurre-estreinaldia
eta, geroztik, hiriburuetan eta
herrietan egiten ari dira eman-
kizunak. Horrez gain, Lauaxeta
saria eta Eusko Ikaskuntza saria
irabazi dituzte, berriki.

Liburu-aurkezpena,
Jardun Koordinadoraren eskutik

Ahoztar Zelaieta idazlea gonbidatu dute Urnietara, "El
Pradalismo: el ocaso de los JoBuBi" liburua aurkeztera

Erredakzioa ANDOAIN

Jardun Koordinadoraren gon-
bidapenez, "El Pradalismo: el
ocaso de los JoBuBi" liburuaren
aurkezpena egingo du Ahoztar
Zelaietak Urnietan, abenduaren
10ean, Lekaio kultur etxean.
Arratsaldeko 19:00etan izango
da hitzordua eta, egilea lagun,
liburuaren nondik norakoez
hausnartzeko parada egongo da
bertan.

Kazetaria eta kriminologoa da
Zelaieta eta askotariko hedabi-
detan egin izan du lan. Txala-
partarekin liburu-sorta argitara
eman du: "El narco oasis vasco",
"Zaldibar zona cero", "Residen-
cias SA", "Diagndstico Tolosal-
dea", "La Ertzaintza que viene".

Urnietan aurkeztuko duen
liburuaren sinopsia

Inigo Urkulluren hamar urte
pasatxoren agintaldiaren ondo-

Ahoztar Zelaieta. EUSKALERRIA IRRATIA

ren, askorentzat ezezaguna den
aurpegi batek hartu du Eusko
Jaurlaritzaren gidaritza: Imanol
Pradales. Buruzagi berriak be-
launaldien arteko erreleboa egin
du, EAJ-PNVren aparatua as-
tinduz.

Idiazabal kalea, zabhalik

Urnietako etorbide nagusiaren bulebarizazioa azken

txanpan sartu da

Idiazabal kalea. upaLA

Erredakzioa URNIETA

Asfaltatzea egin ostean, lurreko
seinaleztapena inprimatzeko
lanak egin ziren. Eguraldia ga-
rrantzi handiko aldagaia da lan
horiek egin ahal izateko. Astear-
tean Idiazabal kalea ibilgailuen-
tzat ireki zuten berriro.

"Idiazabal kalea bulebariza-
tzeko lanak azken fasean mur-
gilduta daude eta erritmo onean
doaz aurrera", adierazi du Ur-
nietako Udalak. Xedea argia da:
oinezkoei emango zaie lehenta-
suna, baina, aldi berean, ibil-
gailuen erabilera bermatuko da.

ZORION AGURRAK

ANDOAIN

Alaia

Abenduaren 14ean 2 urte pottolo beteko
dituzu, zorionak eta muxu handi bat etxekoen
partez!

ANDOAIN

Alaia

Abenduaren 14ean 2 urte beteko dituzu.
Horra horra Olentzero dator. Izeba eta osaben
partez!

www.aiurri.eus

Sar zaitez "Zorion agurrak" atalean, eta
fitxa 0sa ezazu. Mezua eta argazkia
igotzen diren unetik, urtebetetze egunera
bitarte, ikusgai izango da webgunean. Ez
dadila tamaina handiko argazkia izan.
Tamaina editatzerik ezean, zorion-agurra
helarazteko erabili ezazu posta
elektronikoa.

diseinua@aiurri.eus

Mezua bidali Aiurriko posta elektronikora,
eta idatzi: izen-abizenak, herria,
urtebetetze-eguna eta

nahi duzun testua.

Arantzibia 4-5, behea
Etor zaitez bulegora, Andoainera.
Telefono zenbakia: 943 300 732.

ODOL-EMAILEAK

HITZORDUA

Abenduak 15,
astelehena.
Andoain
Osasun etxea:
16:30- 20:15.
Deitu aurretik:
943 007 884.
Berrikuntza: Internet bidez ere
hartu daiteke ordua gotatanta.eus
webgunean sartuta.

Herriko
artisautza
postuak,
musika eta
gehiago!

